К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса автомашина туйясӧн веськӧдланін» 
Коми Республикаса канму казённӧй учреждение выль ног котыртӧм йылысь
да Коми Республикаса Веськӧдлан котырлӧн ӧткымын шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Выль ног котыртны «Коми Республикаса автомашина туйясӧн веськӧдланін» Коми Республикаса канму казённӧй учреждение (водзӧ – учреждение) сы дорӧ «Туй контроль» Коми Республикаса канму казённӧй учреждение ӧтлаӧдӧмӧн.
2. Урчитны, мый учреждение учредитысьлысь могъяссӧ да уджмогъяссӧ збыльмӧдӧ Коми Республикаса стрӧитчан, оланін да коммунальнӧй овмӧс министерство.
3. Урчитны, мый учреждениеын уджалысьяслӧн медпозяна штат лыдыс лоӧ 166 единица.
4. Коми Республикаса стрӧитчан, оланін да коммунальнӧй овмӧс министерстволы:
1) Коми Республикаса эмбур да му йитӧдъяс комитеткӧд ӧтув нуӧдны оланпастэчас серти колана юридическӧй вӧчӧмторъяс, кутшӧмъяс йитчӧмаӧсь учреждениесӧ выль ног котыртӧмкӧд;
2) урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
5. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаын туй да оланін да коммунальнӧй овмӧс юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
7. Тайӧ шуӧмыс вынсялӧ сійӧс официальнӧя йӧзӧдан лунсянь, 3 да 5 пунктъяс кындзи, кутшӧмъяс вынсялӧны 2024 вося йирым тӧлысь 1 лунсянь.
Коми Республикаса Веськӧдлан котырӧн 
Юрнуӧдысьӧс вежысь –
Коми Республикаса сьӧм овмӧс министр                                                                В. Казаков
Сыктывкар
2024 вося сора тӧлысь 25 лун
314 №
Коми Республикаса Веськӧдлан котырлӧн
2024 во сора тӧлысь 25 лунся 314 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм 
ВЕЖСЬӦМЪЯС
1. «Туй контроль» Коми Республикаса канму учреждениелысь сикассӧ вежӧмӧн «Туй контроль» Коми Республикаса канму казённӧй учреждение артмӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 479 №-а шуӧмын:
3, 37 пунктъяс киритны.
2. «Коми туй дӧзьӧр» Коми Республикаса канму сьӧмкуд учреждениелысь сикассӧ вежӧмӧн «Коми Республикаса автомашина туйясӧн веськӧдланін» Коми Республикаса канму казённӧй учреждение артмӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 23 лунся 534 №-а шуӧмын да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь»:
3, 36  пунктъяс киритны.
3. «Коми Республикаса стрӧитчан, оланін да коммунальнӧй овмӧс министерство йылысь» Коми Республикаса Веськӧдлан котырлӧн 2020 во вӧльгым тӧлысь 5 лунся 540 №-а шуӧмын:
Коми Республикаса канму учреждениеяслӧн лыддьӧгын, кодъясӧс учредитысьлысь могъяссӧ да уджмогъяссӧ збыльмӧдӧ Коми Республикаса  стрӧитчан, оланін да коммунальнӧй овмӧс министерство (2 №-а содтӧд):
2 пункт киритны.
4. «Ӧтйӧза пӧрадок видзӧмын участвуйтысь гражданалы пытшкӧс делӧяс органъясӧс (полицияӧс) да инӧд видзысь мукӧд органӧс инӧд торкалӧмъяс йылысь да ӧтйӧза пӧрадоклы грӧз йылысь юӧртӧмысь сьӧмӧн ошкӧм мынтӧм йылысь положение вынсьӧдӧм йылысь» Коми Республикаса Веськӧдлан котырлӧн 2023 во урасьӧм толысь 14 лунся 68 №-а шуӧмын:
1) 2 пунктса коймӧд абзацын «Туй контроль» кывъяс вежны «Коми Республикаса автомашина туйясӧн веськӧдланін» кывъясӧн;
2) Ӧтйӧза пӧрадок видзӧмын участвуйтысь гражданалы пытшкӧс делӧяс органъясӧс (полицияӧс) да инӧд видзысь мукӧд органӧс инӧд торкалӧмъяс йылысь да ӧтйӧза пӧрадоклы грӧз йылысь юӧртӧмысь сьӧмӧн ошкӧм мынтӧм йылысь положениеын, мый вынсьӧдӧма шуӧмӧн (содтӧд):
6 пунктса мӧд абзацын «Туй контроль» кывъяс вежны «Коми Республикаса автомашина туйясӧн веськӧдланін» кывъясӧн.
